
Հիմք ընդունելով «Եվրասիական տնտեսական միության մաքսային օրենս-

գրքի մասին» 2017 թվականի ապրիլի 11-ի պայմանագրի հավելվածով հաստատ-

ված՝ Եվրասիական տնտեսական միության մաքսային օրենսգրքի 126-րդ հոդվածի 

9-րդ կետը և Մաքսային կարգավորման մասին օրենքի 94-րդ հոդվածի 5-րդ 

մասը՝ Հայաստանի Հանրապետության կառավարությունը    ո ր ո շ ու մ    է.  

1. Սահմանել ԱՏԳ ԱԱ 2710 12 412 0, 2710 12 413 0, 2710 12 450 0, 2710 12 490 0, 

2710 12 510 0, 2710 12 590 0 ծածկագրերին դասվող ավտոմոբիլային բենզինի և 2710 

19 421 0, 2710 19 422 0, 2710 19 423 0, 2710 19 424 0, 2710 19 425 0, 2710 19 460 0, 2710 

19 480 0, 2710 20 110 0, 2710 20 150 0, 2710 20 190 0 ծածկագրերին դասվող դիզելային 

վառելիքի (այսուհետ՝ ապրանքներ) պայմանական բացթողման կարգը` համա-

ձայն հավելվածի։ 

2. Սույն որոշումը տարածվում է այն իրավաբանական անձանց և անհատ 

ձեռնարկատերերի նկատմամբ, որոնք ապրանքների մաքսային հայտարարագրի 

գրանցման օրվան նախորդող տարվա հունվարի 1-ից մինչև դեկտեմբերի 31-ը կամ 

հայտարարագրի գրանցման տարվա հունվարի 1-ից մինչև ապրանքների մաքսա-

յին հայտարարագրի գրանցման նախորդող օրն ընկած ժամանակահատվածում 

Հայաստանի Հանրապետության տարածք «Բացթողում՝ ներքին սպառման 

համար» մաքսային ընթացակարգով ներմուծել և հայտարարագրել են տասնվեց 

հազար ութ հարյուր (16 800) տոննայից ավել ապրանքներ։ 

3. Սույն որոշման 2-րդ կետում նշված անձանց կողմից երկաթուղային կամ 

ավտոմոբիլային տրանսպորտային միջոցներով հեղուկ վիճակում Հայաստանի 

Հանրապետություն ներմուծվող ապրանքների՝ «Բացթողում՝ ներքին սպառման 

համար» մաքսային ընթացակարգով բացթողումը կարող է իրականացվել առանց 

մաքսային մարմիններին Մաքսային միության հանձնաժողովի 2011 թվականի 

հոկտեմբերի 18-ի N 826 որոշմամբ (ТР ТС 013/2011) նախատեսված պահանջների 

համաձայն ապրանքների համապատասխանության գնահատման վերաբերյալ 

փաստաթղթի ներկայացման։ 

4. Սույն որոշման 2-րդ կետում նշված անձինք ոչ ուշ, քան ապրանքների 

բացթողման օրվան հաջորդող տասներորդ օրը ապրանքների բացթողումն իրա-

կանացրած մաքսային մարմին ներկայացնում են սույն որոշման 3-րդ կետում 

նշված փաստաթուղթը: 

5. Սույն որոշման շրջանակներում պայմանական բաց թողնված ապրանք-

ները երրորդ անձանց փոխանցվելու, այդ թվում` դրանց վաճառքի կամ այլ 

եղանակով օտարման միջոցով, ինչպես նաև պայմանական բացթողման ժամա-

նակահատվածում ցանկացած ձևով օգտագործվելու (շահագործվելու, սպառվելու) 

դեպքում առաջանում է «Մաքսային կարգավորման մասին» օրենքով նախատես-

ված պատասխանատվություն: 

6. Սույն որոշումն ուժի մեջ է մտնում պաշտոնական հրապարակմանը հա-

ջորդող օրվանից և գործում է մինչև 2026 թվականի դեկտեմբերի 31-ը գրանցված 

մաքսային հայտարարագրերով հայտարարագրված ապրանքների նկատմամբ։ 

 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

                           ՎԱՐՉԱՊԵՏ                                   Ն. ՓԱՇԻՆՅԱՆ 

